
Antur yn yr Ariannin 
Cyfle i addysgu’r Gymraeg 

ym Mhatagonia.

addysgu
Bore da 

Meddalwedd i ganfod 
hwyliau disgyblion.

Gwisgoedd ysgol fforddiadwy  
Canllawiau llymach gan 

Lywodraeth Cymru.

90% yn dweud bod llwyth gwaith 
yn effeithio ar iechyd meddwl
MAE naw ym mhob deg o weithwyr 
addysg proffesiynol Cymru yn dweud 
bod eu llwyth gwaith wedi effeithio 
ar eu hiechyd a’u lles emosiynol. Mae 
bron i dri chwarter y gweithwyr (73 y 
cant) yn dweud bod eu llwyth gwaith 
wedi cynyddu dros y 12 mis diwethaf.

Dyma rai o ganfyddiadau arolwg 
ynghylch iechyd a lles meddyliol a gynhaliwyd 
gan NEU Cymru fis Gorffennaf, a hwnnw 
wedi denu dros 2,100 o ymatebion. Dywedodd 
bron i 77 y cant o’r rheini a ymatebodd eu bod 
nhw’n gweithio rhwng chwech ac 20 awr yn 
ychwanegol bob wythnos, a dywedodd 43 y 
cant nad oedd modd iddyn nhw ymdopi â’u 
llwyth gwaith ar hyn o bryd. Dywedodd dros 
hanner yr ymatebwyr (56 y cant) eu bod nhw’n 
bwriadu neu’n ystyried gadael y proffesiwn.

Dywedodd David Evans, ysgrifennydd 
NEU Cymru: “Rydyn ni wedi bod yn gweithio 
gyda Llywodraeth Cymru i ganfod y meysydd 
sy’n gysylltiedig â llwyth gwaith y mae angen 
eu newid neu gael gwared arnyn nhw, ond mae 
llawer iawn o waith o hyd i’w wneud.” 

Dyma rai o ganfyddiadau eraill yr arolwg:
n mae 87 y cant o weithwyr addysg yn 
gweithio mwy na’r oriau sydd yn eu contractau
n mae 64 y cant wedi colli diwrnod o waith 
oherwydd gorbryder, straen neu iselder yn 
ystod y flwyddyn ddiwethaf, gyda 34 y cant 
i ffwrdd o’r gwaith oherwydd materion sy’n 
gysylltiedig â gwaith
n dim ond 28 y cant sydd â pholisi iechyd a 
lles meddyliol yn eu gweithle
n roedd 85 y cant o’r ymatebwyr yn teimlo 
pwysau i weithio oriau hwy neu oriau ychwanegol.

Mae NEU Cymru yn galw am greu tîm lles 
ym mhob gweithle. Mae pecyn cymorth yr undeb 
am les yn rhoi canllaw ymarferol ar gyfer datblygu 
tîm o’r fath – anfonwch e-bost i wulf@neu.org.uk

n Bydd canlyniadau llawn yr arolwg yn cael  

eu cyhoeddi yn ystod tymor yr hydref. I gael 

rhagor o wybodaeth, anfonwch e-bost at  

stuart.williams@neu.org.uk

Camu i strydoedd Caerdydd gyda Pride

Addysgwyr a chefnogwyr LHDT+ yn NEU Cymru yn dathlu ledled y wlad. 
Ewch i dudalen 3 

DYLAI aelodau sy’n athrawon weld pump y 
cant yn ychwanegol ar eu slipiau cyflog o fis 
Medi eleni, ar ôl y bleidlais i dderbyn cynnig 
cyflogau Llywodraeth Cymru fis Mawrth.

Roedd y cynnydd eleni – sydd wedi’i 
ariannu’n llawn – yn rhan o gytundeb dwy 
flynedd. Roedd hefyd yn cynnwys dyfarniad 
cyflog gwerth 6.5 y cant a chyfandaliad 
gwerth 1.5 y cant ar gyfer 2022/23, wedi’i 
ôl-ddyddio i fis Medi 2022. Cafodd hwnnw’i 
dalu fis Ebrill eleni. 

Rhoddodd Llywodraeth Cymru sicrwydd 
hefyd y byddai trafodaethau ystyrlon yn cael 
eu cynnal am ariannu ysgolion, llwyth gwaith, 
a’r pwysau sy’n cael ei achosi gan arolygiadau 
Estyn, ynghyd ag am ofynion atebolrwydd y 
consortia gwella ysgolion rhanbarthol.

Cynhaliwyd trafodaethau rheolaidd am y 
materion hyn gyda Llywodraeth Cymru drwy 
fis Mai, mis Mehefin a mis Gorffennaf, a 
bydd yr undeb yn adrodd yn ôl i’r aelodau am 
ganlyniadau’r cyfarfodydd hynny maes o law.

Dyfarniad cyflog Medi 2023 i athrawon

nghymruyng
Rhifyn 74    Tymor yr Hydref 2023

Newyddion

Dyddiadau dysgu i’ch dyddiadur
MAE cyrsiau sylfaen ac uwch i 
gynrychiolwyr ar gael unwaith eto 
ar ffurf cyrsiau tridiau llawn, lle bydd 
y cynrychiolwyr yn mynychu am dri 
diwrnod mewn un bloc. 

Mae’r cyrsiau wedi’u trefnu, 
yn amodol ar y niferoedd, ar y 
dyddiadau canlynol:
 
Cyrsiau sylfaen 
11-13 Hydref – Casnewydd  
NEUCymru-reps-training-Foundation-
11-13oct23.eventbrite.co.uk
22-24 Tachwedd – Caerfyrddin 
NEUCymru-reps-training-Foundation-
22-24nov23.eventbrite.co.uk

Cyrsiau uwch  
8-10 Tachwedd – Bangor NEUCymru-
reps-training-Advanced-8-10nov23.
eventbrite.co.uk
13-15 Tachwedd – Abertawe 
NEUCymru-reps-training-Advanced-
13-15nov23.eventbrite.co.uk

Cyfraith cyflogaeth
27 Tachwedd – Cardiff NEUCymru-
reps-training-Employment-Law-
27nov23.eventbrite.co.uk 

Mynd i’r afael â materion cyflog
22 Medi – Cyffordd Llandudno 
NEUCymru-reps-training-tackling-
pay-22sep23.eventbrite.co.uk 

Trafod telerau (dileu swyddi)
29 Tachwedd – Swyddfa NEU 
Cymru NEUCymru-reps-training-
Negotiation-29nov23.eventbrite.
co.uk 

Os oes gennych chi ddiddordeb 
mewn dod yn gynrychiolydd yn y 
gweithle a mynd ar un o’r cyrsiau, 
anfonwch e-bost i cymru.wales@
neu.org.uk – mae gan gynrychiolwyr 
hawl gyfreithiol i gael hyfforddiant 
a bydd yr NEU yn cefnogi unrhyw 
gynrychiolydd sy’n ei chael hi’n 
anodd cael amser i ffwrdd o’r gwaith i 
fod yn bresennol.

RHAGOR O GYRSIAU  
DRWY WULF
Mae cyrsiau hefyd ar gael drwy 
brosiect Cronfa Ddysgu Undebau 
Cymru (WULF) ac mae rhestr wedi’i 
diweddaru o’r pynciau i’w gweld yn 
tinyurl.com/Cymru-training

Hoffwch ni ar Facebook yn facebook.com/neucymrutraining, dilynwch ni ar 
Twitter drwy @neucymrutrain ac ewch i neu.org.uk/learning-and-events

Addysgu’r Gymraeg dramor 
MAE cyfle i dri o athrawon addysgu’r 
Gymraeg 8,000 o filltiroedd i ffwrdd yn Ne 
America y flwyddyn nesaf. Drwy’r prosiect 
sydd ganddo ar gyfer y Gymraeg, mae’r 
British Council yn gwahodd ceisiadau i 
addysgu ym Mhatagonia yn yr Ariannin, 
lle cyrhaeddodd yr ymsefydlwyr cyntaf o 
Gymru yn 1865.  

Bob blwyddyn, mae’r prosiect yn 
cynnig lleoliadau gyda thâl i dri o 
athrawon yn y Wladfa, lle byddan nhw’n 
addysgu’r iaith ac yn helpu i drefnu 
gweithgareddau cymdeithasol sy’n 
annog pobl i siarad Cymraeg. Bydd y 
lleoliadau’n para rhwng mis Mawrth a 
mis Rhagfyr. Mae angen i’r ymgeiswyr fod 
â statws athro cymwysedig a phrofiad 
o weithio gyda phlant neu oedolion. 
Y cyflog yw £750 y mis, tra bo’r llety, y 
teithio a’r yswiriant iechyd yn cael eu 
darparu’n rhad ac am ddim.
n Gwnewch gais yn wales.britishcouncil.org/

rhaglenni/addysg/prosiect-yr-iaith-gymraeg 

erbyn 9 Hydref.

Cynhadledd Cymru 2023
BYDD pumed cynhadledd flynyddol NEU 
Cymru yn cael ei chynnal yng Ngwesty’r 
Marriott yn Abertawe ar 21 a 22 Hydref.

Bydd swyddogion a chynrychiolwyr 
o holl ganghennau ac ardaloedd Cymru 
yn bresennol yn y gynhadledd sy’n cael 
ei chynnal dros benwythnos. Yno, bydd 
cynigion am faterion fel llwyth gwaith, 
cyflogau, a’r posibilrwydd o ddiwygio’r 
flwyddyn ysgol yn cael eu trafod.

Ffilmiau am iechyd meddwl  
MAE myfyrwyr mewn ysgol arbennig yn 
y gogledd wrthi’n creu cyfres o ffilmiau 
byrion am iechyd meddwl.

Yn gynharach eleni, cafodd tri 
o animeiddiadau prosiect The Right 
Door eu lansio gan ddisgyblion Ysgol 
y Gogarth yn Llandudno, Conwy. 
Mae’r ffilmiau’n trafod bwyta’n iach a 
chamddefnyddio sylweddau. Mae’r 
bobl ifanc bellach yn gweithio ar ragor 
o benodau am ffitrwydd, anhwylderau 
bwyta, materion LHDT+ a phrofedigaeth.

Cynllun yw hwn ar y cyd â’r 
sefydliad celfyddydol lleol, TAPE 
Community Music and Film, sy’n 
datblygu canolfan gynhyrchu ar 
safle’r ysgol ar gyfer cynnal prosiectau 
yn y dyfodol. Mae’r animeiddiadau 
i’w gweld yn youtube.com/@
TheRightDoorAnimations

NI ddylai cost gwisg ysgol fod yn 
rhwystr i blant rhag mynd i’r ysgol, a 
rhaid i gyrff llywodraethu sicrhau eu 
bod nhw’n fforddiadwy i deuluoedd. 
Dyna neges glir NEU Cymru.

Meddai David: “A hithau’n argyfwng costau 
byw, ni ddylai teuluoedd orfod gwario arian 
prin ar wisgoedd ysgol arbennig. Dylai gwisg 
ysgol fod ar gael yn rhwydd i bobl.

“Bydd yr aelodau wedi’u calonogi  
wrth weld bod Llywodraeth Cymru wedi 
gwrando arnon ni. Roedd ein maniffesto  
cyn etholiadau diwethaf y Senedd yn galw  
am wneud gwisgoedd ysgol yn fforddiadwy. 
Mae ein haelodau’n pryderu am gostau mynd 
i’r ysgol.”

Dywedodd y byddai’r undeb wedi hoffi 
gweld Llywodraeth Cymru yn cefnogi’r 
cynlluniau sydd gan lawer o ysgolion i 
ddarparu gwisgoedd ysgol ail law.

“Fel y gwyddon ni, mae adnoddau 
ysgolion yn brin. Gan hynny, mewn rhai 
ardaloedd, mae’n anodd gofyn iddyn nhw 
wneud rhagor heb gyllid ychwanegol, a dylid 
mynd i’r afael â hynny,” meddai.

Gan alw ar gyrff llywodraethu i adolygu 
eu polisïau gwisg ysgol cyn diwedd tymor 
yr haf 2023, dywedodd Jeremy Miles, 
Gweinidog Addysg Cymru: “Mae’r rhan 
fwyaf o ysgolion yn gwneud popeth o fewn eu 
gallu i gwtogi costau i deuluoedd, ond rydyn 
ni’n dal i weld gormod o achosion lle mae’n 
rhaid i deuluoedd brynu gwisgoedd ysgol 
drud. Bydd y canllawiau’n helpu ysgolion i 
gwtogi’r costau hyn.”

Dywedodd y byddai nifer o deuluoedd 
ar incwm isel yn gymwys i gael y grant 
hanfodion ysgol, sy’n cynnig hyd at £200 
i bobl brynu gwisg ysgol ac offer. Rhaid 
gwneud ceisiadau drwy’r cynghorau lleol 
erbyn mis Mai 2024.

Costau gwisg ysgol – y Llywodraeth yn ymateb

Blas o Gymru ym mhen draw’r byd 
Ym Mhatagonia y cafodd yr ysgolion cynradd ac 

uwchradd Cymraeg cyntaf yn y byd eu sefydlu.

MAE addysgwyr a chefnogwyr LHDT+ yn NEU 
Cymru wedi bod yn gwneud gwaith trefnu yn 
eu digwyddiadau Pride lleol eleni. Yn ogystal 
â bod yn bresennol yn Pride yn Abertawe, Bae 
Colwyn (ar y dde), Llanelli a Sir Benfro am y tro 
cyntaf, gorymdeithiodd y grŵp mwyaf eto yn 
Pride Cymru yng Nghaerdydd fis Mehefin. Mae 
cynlluniau ar y gweill hefyd i fod yn rhan o Pride 
Casnewydd fis Medi.
Mae ein neges ni’n glir – mae gwneud gwaith 
trefnu i gynnwys pobl LHDT+ yn ein hysgolion, 
colegau a chymunedau lleol yn fater o bwys i’r 
NEU. Ein thema ar gyfer Pride eleni oedd Dathlu, 
Addysgu, Gwarchod: Gyda’n Gilydd, yn unol â 
phenderfyniad fforwm drefnu LHDT+ yr NEU. 
Mae’r thema’n cydnabod bod Pride yn ddathliad, 
gan roi sylw i’n gwaith i gynnwys pobl LHDT+ 
mewn ysgolion a cholegau ac i warchod dysgwyr 
a staff rhag ffobia a rhagfarn yn hyn o beth. 
Mae’r thema hefyd yn amlygu ein hegwyddorion 
sylfaenol, sef undod a chydberthynas.
n Os ydych chi’n aelod LHDT+, ewch i  
bit.ly/LGBTplus2023 i wneud cais i fod yn rhan 

o gynhadledd addysgwyr LHDT+ gyntaf Cymru yn 

Abertawe ar benwythnos 30 Medi-1 Hydref.

Canfod hwyliau a theimladau disgyblion bob bore
MAE athro blwyddyn 5 a ffrind iddo 
sy’n creu meddalwedd wedi lansio 
gwefan sy’n helpu addysgwyr i 
ganfod sut mae’r disgyblion yn teimlo 
ar ddechrau bob diwrnod ysgol.

Mae Morgan Rees a Gareth Williams 
wedi dyfeisio Moodly, sef system y gall plant 
ei defnyddio i dicio blwch bob bore sy’n 
dangos eu hwyliau. Mewn dosbarthiadau 
hyn, gallan nhw ddweud beth a allai fod wedi 
creu’r teimladau hynny hefyd. 

Dywedodd Morgan, sy’n addysgu yn 
Ysgol Gynradd Gatholig St Therese ym 
Mhort Talbot: “Doedd yr hen system o lynu 
enw ar fwrdd ddim yn breifat iawn i’r plant. 
Drwy ddefnyddio’r system newydd, y cyfan 
sy’n rhaid ei wneud yw ticio blwch ar liniadur 
yng nghornel yr ystafell, a bydd y wybodaeth 
yn ymddangos ar fy nghyfrifiadur i.”

Os bydd yr adborth yn dangos nad yw 
disgyblion yn hapus y diwrnod hwnnw, gall 
yr athro gynnig sgwrsio â nhw. “Weithiau 
byddan nhw’n dymuno cael sgwrs sydyn,  
ond weithiau fyddan nhw ddim, a fydda’ i 
ddim yn eu gorfodi,” meddai Morgan, sy’n 
aelod o’r NEU ers 2015. “Mae’r plant yn 
barod iawn i ddefnyddio’r system, ac mae’n 
creu cofnod hefyd, er mwyn i ni allu edrych  

(Chwith) 
Gwefan lles 
disgyblion 
Moodly

(Chwith isaf) 
Morgan, yr 
athro 

(Dde isaf) 
Gareth, 
y crëwr 
meddalwedd

ar eu hwyliau nhw dros gyfnod o amser.”
Dywedodd mai’r nod gyda Moodly 

oedd bod yn rhagweithiol yn hytrach nag yn 
ymatebol. “A finnau’n athro dosbarth amser 
llawn, roedd hi’n bwysig nad oedd hyn yn 
ychwanegu at lwyth gwaith yr athro dosbarth. 
Ar ôl gosod y system mewn dosbarth, mae’n 
golygu llai o waith na gwneud y gofrestr.”

Mae pedair ysgol ar ddeg yn Abertawe 
a Chastell-nedd Port Talbot eisoes yn 
defnyddio’r system, ar ôl iddi gael ei chyflwyno 
ar ddechrau’r flwyddyn. Gobaith Morgan 
yw y bydd mwy o ysgolion yn awyddus i’w 
defnyddio. Mae hefyd yn gobeithio creu 
fersiwn ar gyfer ysgolion uwchradd.

n Mae’r feddalwedd ar gael yn rhad ac am 

ddim i ysgolion ei defnyddio, gyda fersiwn 

bremiwm ar gael am ffi. I gael rhagor o 

wybodaeth ewch i moodly.education neu 

anfonwch e-bost at morgan@moodly.educate

^

MAE’R tri aelod sydd gan 
Gymru ar weithrediaeth 
genedlaethol yr NEU – 
Máiréad Canavan, Hannah 
O’Neill ac Elizabeth McLean 
– i gyd wedi’u hailethol tan 
fis Awst 2025.

 Mae Máiréad wedi bod 
yn aelod o’r weithrediaeth 
ers iddi gael ei hethol am y 
tro cyntaf yn 2019, ac ar hyn 
o bryd hi yw ysgrifennydd 
cangen Bro Morgannwg. 
Hannah, a gafodd ei 

hethol i’r weithrediaeth 
ym mis Hydref 2020, yw 
ysgrifennydd presennol 
cangen Blaenau Gwent, ac 

Elizabeth, a gafodd ei ethol 
gyntaf ym mis Ebrill 2021, 
yw ysgrifennydd presennol 
cangen Sir Ddinbych.

Aelodau gweithrediaeth yr NEU yng Nghymru

(O’r chwith) Máiréad, Elizabeth a Hannah

DYCHWELODD NEU Cymru i 
Eisteddfod Genedlaethol yr Urdd 
ddechrau’r haf, a honno’n cael ei 
chynnal eleni yn Llanymddyfri, Sir Gâr. 

Y digwyddiad hwn, sy’n para wythnos ac yn 
cael ei drefnu gan Urdd Gobaith Cymru, yw’r 
wyl ieuenctid fwyaf yn Ewrop, ac mae’n denu 
miloedd o ymwelwyr. 

Roedd stondin NEU Cymru – a 
ninnau’n ei rhannu â Dangos y Cerdyn Coch 
i Hiliaeth – yn rhoi cyfle i swyddogion sôn 
wrth ymwelwyr am yr ymgyrch gyflogau 
lwyddiannus a’r gwaith mae’r undeb yn ei 
wneud i ysgafnhau llwyth gwaith athrawon. 
Roedd gwybodaeth ar gael hefyd am ymgyrch 
Gwerthfawrogi Addysg, Gwerthfawrogi 
Addysgwyr yr undeb, ynghyd â phrosiect 

Cronfa Ddysgu Undebau Cymru (WULF).
Serch hynny, y prif atyniad ar y stondin 

eleni oedd y gystadleuaeth lliwio gwenyn, a 
ddenodd dros 150 o gynigion. Roedd pawb a 
gymerodd ran yn cael pecyn o hadau blodau 
gwyllt i’w plannu gartref neu yn yr ysgol er 
mwyn denu gwenyn, a rhoddwyd gwesty 
gwenyn pren, ecogyfeillgar, yn wobrau i’r 
enillwyr bob dydd.

Meddai Stuart Williams, swyddog polisi 
NEU Cymru: “Gyda degau ar filoedd yn 
bresennol, a nifer ohonyn nhw’n aelodau o’r 
NEU, mae Eisteddfod yr Urdd yn gyfle da 
inni gwrdd â rhieni a phobl ifanc i drafod ein 
hymgyrchoedd. Roedd hyn yn arbennig o 
berthnasol eleni, gan fod modd i ni drafod ein 
hymgyrch gyflogau lwyddiannus, a hefyd y camau 
mae’r undeb yn eu cymryd i leihau llwyth gwaith.”

Gwenyn lliwgar yn Eisteddfod yr Urdd

(Clocwedd o’r brig) Stondin yr NEU; un o ymdrechion llwyddiannus y gystadleuaeth lliwio gwenyn; 

Elen Haf Dodd, o Ysgol ID Hooson yn Wrecsam, un o’r enillwyr

FEL yr undeb 
addysg mwyaf, 
gall NEU Cymru roi 
gwasanaeth heb ei 
ail i’w aelodau. Mae 
ein tîm proffesiynol 
yma i ddefnyddio’u 
harbenigedd er mwyn helpu ein 
rhwydwaith o gynrychiolwyr gweithle 
ac ysgrifenyddion rhanbarthau a 
changhennau.

Os oes gennych chi broblem yn y 
gwaith neu i gael rhagor o wybodaeth 
am ein gwasanaethau i aelodau, 
cysylltwch â’r canlynol:

n cynrychiolydd eich gweithle

n ysgrifennydd eich cangen

n AdviceLine

n Swyddfa NEU Cymru.

NEU Cymru 
Ty Sinnott, 18 Neptune Court, 
Vanguard Way, Caerdydd CF24 5PJ 

Ffôn: 029 2049 1818 

E-bost: cymru.wales@neu.org.uk

Ysgrifennydd Cymru: David Evans 

Uwch Swyddogion Cymru:  
Debbie Scott, Daniel Maney

Uwch Swyddog Polisi Cymru:  
Mary van den Heuvel

Trefnydd y Gogledd: Cai Jones

Trefnydd y De: Robert Goddard

Cyfreithiwr Cymru: Angharad Booker 

Aelodau Gweithredol: Máiréad 
Canavan, Elizabeth McLean, 

Hannah O’Neill 

Prif Swyddfa 
Yr Undeb Addysg Cenedlaethol, 
Hamilton House, Mabledon Place, 
Llundain WC1H 9BD

Ffôn: 020 7388 6191

Gwefan: neu.org.uk

Llywydd: Emma Rose

Ysgrifennydd Cyffredinol:  
Daniel Kebede

Cyfieithiad gan Rhys Iorwerth Cyf 
rhysiorwerth@hotmail.com

Yma i helpu

^


